
Deialdiak

Tolosa. Hacia la luzfilma. Zine Foru-
ma. Jatorrizko bertsioan. 19:15 eta
21:45, Leidorren. 
Tolosa. Ikimilikiliklik. JA Artzeren uni-
bertsoa erakusketa. Ikimilikiliklik, JA
Artzeren unibertsoa ikus-entzu-
nezko sorkuntza da, ikusleak irudi-,
musika- eta soinu-mundu batean
murgilduta haren obra ezagutzeko
sortutakoa, azken hamarkadetako
euskal sortzaile original eta garran-
tzitsuenetako bat ezagutzeko hel-
buruarekin. Jatorrizko proiektua: Al-
berto Lizarralde. Antolatzaile: San
Telmo Museoa - EHU-UPV Mikel
Laboa Katedra. Aranburu jauregian.
Tolosa. Aniztasun Hariak erakuske-
ta. Ukrainako jantzi eta herri artisau-
tzaren erakusketa (Ukraina-Euska-
di elkartea). Aranburu jauregian.

ATARIA IRRATIA
09:00-11:00. Pasahitza. Eskualde-
ko berriak, Iker Ibarluzearekin egu-
raldia, gazteekin solasaldia eta Iñigo
Asensio Kale Kantoitik.
11:00-12:00. Hamaiketakoa. Villa-
bona-Aiztondoko albisteak.
12:00-13:00. Entzuteko Jaioak.
Musika saioa.
16:00-18:00. Zebrabidea. Arrosa
Sarearen magazina.
18:00-20:00. Goizeko saioek utzi-
tako onena.
21:00. Ataria iluna.

28 KANALA
12:30. Ur eta lur.
13:30. Gaurkoan Tolosaldetik.
17:30. Gaurkoan Tolosaldetik.
21:30. Gaurkoan Tolosaldetik.
22:00. Ikusi Irratia.
22:30. Antzerki Topaketak.
23:30. Gaurkoan Tolosaldetik.

FARMAZIAK

Gaur

TOLOSA. Egunekoa. Bengoetxea
Aiestaran, E. Kale Nagusia, 7. 
Telefonoa: 943 670648.
Gauekoa. Morant Barber, R. Zabala-
rreta lorategiak, 1. Telefonoa: 943
673849.

EGURALDIA

IKER IBARLUZEA

Gaur. Negu bete-beteko
eguraldia bueltan izango
dugu, bart gauean sartuta-

ko frontearen atzetik goietan aire
hotza sartuko zaigu eta zaparradak
sarri botako ditu, dezente nabarmen
hoztuko zaigu, goietan aire hotza
dagoenez ekaitzetarako  joera bat
izango du eta lehendabiziko ordue-
tan behintzat ekaitzetarako joera
hartu eta momenturen batean tru-
moiak jo eta kazkabarra botatzea
ere ezin dugu baztertu, zaparradak
sarri botako ditu, mardul samarrak
gainera. Tenperatura hoztu egingo
zaigunez gainera, balio altuenak 6-
7-8 gradutik ez dira pasako , elurra-
ren mailak ere dezente egingo du
behera. Lehen orduetan 500-600
metrotan zurituko du baina ekaitz-
guneetan beherago zuritu dezake,
400 metroren bueltan zuritu deza-
ke beraz. Arratsalde-iluntzerako elur
mailak gora egingo du, nahiz eta
prezipitazio dezenterekin jarraituko
dugun. Euria protagonista izango da,
euria sarri eta mardul botako du, litro
batzuk pilatuko dira biharkoan. ihar,
eguna 00

Bihar. Eguraldia lasaitu
egingo da. Hego, hego-
ekialdeko haizea bueltan

izango dugu, presioak zertxobait
gora egingo du. Egun osoan zehar
ateri mantenduko da. Hala ere, hodei
geruza handi samarra izango dugu,
egun guztian zehar. Egunaren biga-
rren zatian zakartu egingo zaigu eta
bolada zakarrak izango ditugu. Ten-
peratura zertxobait gora etorriko
denez, eguraldia eramangarriagoa
izango da. 9-10-11 gradu harrapatu-
ko dira.

TOLOSALDEKO ATARIA-k ez du bere gain
hartzen egunkarian adierazitako
esanen eta iritzien erantzukizunik.

Autogestioan oinarrituta,
Sutearon bazkideek babesten

dituzte euren etxebizitzak

Landa eremuetako
etxebizitzak babes-
tea. Horretan datza
Sutearoren lanaren
garrantzia. Duela 26

urte Bizkaiko Lea-Artibai eskual-
deko herritarrek hasitako lanari
heldu, eta Euskal Herriko hain-
bat txokotara zabaldu dira sutea-
roak. Araba, Bizkai eta Gipuzko-
an, guztira, 39 sutearo edo er-
mandade dira gaur egun. 

Elkarte bezala funtzio-
natzen dute, kooperatiba
baten filosofia da Sutearo-
rena. Hala, bazkide denen
artean babesten dituzte
etxebizitzak. Autogestio-
an oinarritzen dira horre-
tarako, eta denen artean
babesten dituzte etxebizi-
tzak, denen parte hartzea-
rekin. Hori, eta irabazi as-
morik ez izatea da asegu-
ru etxeengandik
bereizten diena.

Zornotzan dute bulegoa, eta
hango langileek bazkideen beha-
rrak kudeatzen dituzte. Hori da
euren lana, sutearoetan, modu
autonomoan, hartzen dituzten
erabakiak kudeatzea. «Normale-
an, denek ditugu arau berdinak
baina bazkideek erabakitzen dute
arau horiek zeintzuk diren. Sutea-
rok ermandadeen aginduak bete-
tzen ditu, aurerra eraman», diote.

Beraz, lehenago ere bazegoen
errealitate bati forma juridikoa
emateko sortu zen Sutearoko Fe-
derazioa, etorkizuna bermatzeko.

Bazkideak jartzen duen diruare-
kin guztion artean, era solidario-
an, ordaintzen dituzte kalteak.
«Bazkideak jartzen duen dirua
konponketak, siniestroak eta aba-
rrak ordaintzeko erabiltzen da.
Eta baja ematerakoan bazkide ho-
rrek Sutearoren poltsan dirurik
balu, bueltan hartuko luke. Bazki-
de denek aportatzen dute Sutea-
ron proportzio berdina, bakoitzak
bere etxearen balioaren arabera».  

TOKIAN TOKIKO ERABAKIAK
Baserrien jabeak dira, batez ere,
Sutearora jotzen dutenak, asegu-
ro etxeentzat ez baitira erakarga-
rriak. Eraikuntza handiak dira,
eta etxebizitzek baino arrisku
gehiago dituzte. Horregatik, ba-
serrien jabeek aseguru etxeetan
ordaindu behar duten kuota oso
garestia izaten da. Sutearok, al-
diz, ez ditu baserriak baztertzen,
bere baitan hartzen ditu; «gure
ardura delako baserri inguruko
etxebizitzak babestea».   

Horregatik, Sutearora hurbil-

tzen direnei beren filosofiarekin
bat egitea eskatzen diete, ez pre-
zioagatik. «Autogestioan, lanki-
detzan lan egiten dugu, eta ba-
tzarretara joateko eskatzen
dugu, erabakiak denen artean
hartzen ditugulako. Elkarte
transbersala da, eta gure proiek-
tua denen artean egindakoa da»,
azpimarratu dute. 

Ermandade bakoitzean batzar
bat egiten dute urtean, inguruko

bazkide denak biltzen
dituena. Urteko balan-
tzea egin, kontuak aur-
keztu eta eztabaidatu
beharrekoak lantzen
dituzte, sutearo bakoi-
tzean tokiko gai orde-
nari jarraituz. Horrez
gain, ermandadearen
batzordea aldatzeko
baliatzen dute batza-
rra, eta hurrengo urte-
an ermandadeko or-
dezkari zeintzuk izan-

go diren jakitera emateko. 
Autonomoak direlako du sute-

aro bakoitzak tokian tokiko ba-
tzordea. Hurbila delako. Eta baz-
kideek duten beste abantaila bat
da norberak erabakitzen duela
etxean egin beharreko konpon-
keta nork egingo duen. «Sutea-
rok peritoa bidaltzen du, baina
gremioa bazkideak berak bila-
tzen du, ingurukoen artean si-
nergiak lortzeko, eta, kilometro
cero deritzan horretan oinarritu-
ta, tokiko jendeari ere lana ema-
teko».

